
ᐅᓂᒃᑲᐅᓯᐅᓂᖏᑦ ᐱᓕᕆᐊᖑᓂᐊᖅᑐᑦ: ᓄᓇᒥᒃ ᐊᑐᖅᐸᒃᑐᓂᒃ ᓇᐅᑦᑎᖅᓱᖅᓯᓂᖅ ᐃᒡᓗᓕᖕᒥ 
ᕿᑭᖅᑕᒥ 
ᓇᐅᑦᑎᖅᓱᖅᓯᓂᐊᖅᑐᒍᑦ ᐅᓄᕐᓂᕆᔭᖏᓐᓂᒃ ᓇᓃᑉᐸᖕᓂᕆᔭᖏᓐᓂᒡᓗ ᓯᒡᔭᒥᐅᑕᐅᕙᒃᑐᓂᒃ ᑎᖕᒥᐊᓂᒃ, 
ᖁᐱᕐᕈᓂᒃ, ᒥᑭᑦᑐᓂᒃ ᓄᓇᑑᒪᕙᒃᑐᓂᒃ ᓂᕐᔪᑎᓂᒃ, ᖃᖓᑕᕙᒃᑐᓂᒃ ᓄᓇᒥᐅᑕᓂᒡᓗ 
ᓂᕿᒃᓴᖅᓯᐅᖅᐸᒃᑐᓂᒃ ᐆᒪᔫᖃᑎᒥᓂᒃ, ᐊᒻᒪᓗᑦᑕᐅᖅ ᐱᕈᖅᑐᑦ ᑲᔪᓯᔪᓐᓇᕐᓂᖏᓐᓄᑦ ᐊᑐᖃᑎᒌᒃᐸᒃᑐᑦ 
ᐃᒡᓗᓕᐅᑉ ᖃᓂᒋᔮᓂ. ᑕᒪᒃᑯᐊ ᓯᒡᔭᒥᐅᑕᐃᑦ ᑎᖕᒥᐊᑦ ᐱᒻᒪᕆᐊᓘᓂᖏᓐᓄᑦ ᐃᓚᒋᔭᐅᓪᓗᑎᒃ 
ᓇᐹᖅᑐᖃᙱᑦᑐᒥ ᓄᓇᒥ (ᓂᕿᒃᓴᕆᔭᐅᓪᓗᑎᒃ ᐊᖑᓇᓱᒃᑕᐅᕙᖕᓂᖏᓐᓄᑦ ᓂᕿᒃᓴᖅᓯᐅᖅᐸᒃᑐᓄᑦ 
ᓂᕐᔪᑎᐅᖃᑎᒋᔭᒥᓄᑦ ᐊᑐᖅᐸᖕᒥᔪᓄᑦ ᓄᓇᒥᒃ ᓇᐹᖅᑐᖃᙱᑦᑐᒥᒃ) ᐊᒻᒪᓗ ᒫᓐᓇ 
ᐅᓄᕈᓐᓃᖅᐸᓪᓕᐊᓕᖅᖢᑎᒃ ᐃᓚᖓᒍᑦ ᐱᔾᔪᑎᖃᖅᖢᑎᒃ ᐃᓂᒋᕙᒃᑕᒥᓂᒃ ᐊᑐᕈᓐᓇᐃᓪᓕᓂᕐᒥᓄᑦ 
ᐅᖅᑰᓯᕙᓪᓕᐊᔪᓂ ᐃᓂᒋᔭᐅᕙᒃᑐᓂ, ᐱᔭᕆᐊᖃᕋᑦᑕ ᐊᑐᕈᓐᓇᑦᑎᐊᖅᑐᓂᒃ ᖃᔅᓯᐅᓇᓱᒋᓐᓈᓂᕐᓂᒃ 
ᐅᑭᐅᖅᑕᖅᑐᒥ ᐃᕐᓂᐅᕐᕕᐅᕙᒃᑐᓂ ᓇᐅᑦᑎᖅᓱᖅᓯᓂᕐᒥᒡᓗ ᑎᑭᑉᐸᓪᓕᐊᓂᕐᒧᑦ ᐊᐅᓪᓚᖅᐸᓪᓕᐊᓂᕐᒧᓪᓗ 
ᐊᖅᑯᓯᓂᕆᕙᒃᑕᒥᓂᒃ. ᑕᐃᒪᐃᓕᐅᖅᑐᖃᓕᕈᓂ ᓇᓗᓇᐃᒃᑯᑦᑎᖅᓯᔪᖃᕐᓂᐊᖅᐳᖅ 60-ᐸᓗᖕᓂᒃ 
ᓯᒡᔭᒥᐅᑕᓂᒃ ᑎᖕᒥᐊᓂᒃ ᐊᑐᖅᑕᐅᒐᔪᒃᐸᒃᑐᓂᒃ ᓇᒡᒍᐊᕐᒥᖕᓂᒃ (ᓴᕕᕋᔭᖕᒥᒃ ᓇᒡᒍᐊᕐᒥᖕᒥᒃ ᐅᑯᓇᙵᑦ, 
ᑲᓇᑕᒥᐅᓂ ᐆᒪᔪᓕᕆᕙᖕᓂᕐᒧᑦ ᐱᔨᑦᑎᕋᖅᑎᒃᑯᓐᓂᑦ, ᑖᓐᓇ ᐃᓕᔭᐅᔪᖅ ᐃᓚᖃᕐᓗᓂ 
ᒥᑭᑦᑐᒻᒪᕆᑯᓗᖕᓂᒃ ᐊᐅᒃᑕᔫᖕᓂᒃ ᓇᒡᒍᐊᕐᒥᖕᓂᒃ), 45-ᐸᓗᖏᓪᓗ ᐃᓪᓕᕆᔭᐅᓯᒪᕝᕕᐅᓂᐊᕆᓪᓗᑎᒃ 
ᖃᖓᑦᑕᖅᑎᑕᐅᓯᒪᔪᒃᑯᑦ ᓇᓂᔭᐅᔾᔪᑎᓂᒃ (ᒥᑭᑦᑐᒻᒪᕆᑯᓗᖕᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐅᕿᙱᓐᓂᖃᕐᓗᑎᒃ 2% ᑐᖔᓃᓪᓗᓂ ᑎᖕᒥᐊᑦ ᓯᒡᔭᒥᐅᑕᐃᑦ ᐊᖏᑎᒋᓂᖏᓄᑦ). ᑕᒪᒃᑯᐊ 
ᐊᑐᖅᑕᐅᕙᒃᑐᑦ ᐱᓕᕆᔾᔪᑕᐅᓪᓗᑎᒃ ᖃᐅᔨᓴᖅᑕᐅᖃᑦᑕᖅᓯᒪᕗᑦ ᐊᑯᓂᐅᓕᖅᑐᒧᑦ 
ᐱᐅᓯᑎᒃᑲᓐᓂᕈᒪᓪᓗᒋᑦ ᐱᐅᙱᑦᑐᒃᑯᓪᓗ ᐊᒃᑐᖅᓯᕙᒐᑎᒃ ᖃᐅᔨᓴᖅᑕᐅᕝᕕᐅᔪᓂᒃ ᑎᖕᒥᐊᓂᒃ. ᑎᖕᒥᐊᑦ 
ᑲᓴᓗᒃᑕᐅᖃᑦᑕᕐᓂᐊᖅᐳᑦ ᐅᔾᔨᖅᓱᖅᑎᐊᖅᑐᖃᒻᒪᕆᒡᓗᓂ ᐊᔪᕈᓐᓃᖅᓴᖅᑎᑕᐅᓯᒪᔪᓂᑦ ᐃᓄᖕᓂᑦ. 
ᐊᑐᖅᑕᐅᕙᓪᓕᐊᓂᐊᖅᑐᑦ ᕿᒥᕐᕈᐊᖅᑕᐅᒃᑲᓐᓂᓚᐅᖅᐳᑦ ᓂᕐᔪᑎᓂᒃ ᑲᒪᒋᔭᖃᖅᐸᖕᓂᕐᒧᑦ ᑲᑎᒪᔨᕋᓛᓂᑦ. 
ᑕᒪᓐᓇ ᐱᓕᕆᐊᖑᔪᖅ ᐱᓕᕆᐊᖑᓂᐊᖅᐳᖅ ᐃᒡᓗᓕᖕᒥ ᕿᑭᖅᑕᒥ. ᓯᓚᒥ ᐱᓕᕆᖃᑎᒌᒃᑐᑦ 
ᓯᕗᒻᒧᐊᖅᑎᖃᕐᓂᐊᖅᐳᑦ ᐆᒥᖓ, ᓂᑯᓚᔅ ᓕᑯᒻᑎ (ᓂᕐᔪᑎᓕᕆᔨ ᐊᒻᒪ ᐃᓕᓴᐃᔨ Université de 
Moncton-ᒥ) ᐊᒻᒪᓗ ᒪᕆ-ᐋᓐᑐᕇ ᔨᕉ (ᓂᕐᔪᑎᓕᕆᔨ Université de Moncton-ᒥ) ᑖᒃᑯᐊᓗ 
ᐱᓕᕆᖃᑎᖃᖃᑦᑕᑦᑎᐊᕐᓂᐊᖅᖢᑎᒃ ᐆᒥᖓ, ᒪᐃᒃ ᖁᓐᓄᑦ (ᓄᓇᓕᖕᒥᐅᑕᐅᖃᑕᐅᔪᖅ 
ᐃᒡᓗᓕᖕᒥᐅᑕᐅᓪᓗᓂ) ᐊᒻᒪᓗ ᐊᓯᖓᑦᑕᐅᖅ ᓄᓇᓕᖕᒥᐅᑕᐅᖃᑕᐅᔪᖅ ᐃᒡᓗᓕᖕᒥᐅᑕᐅᓪᓗᓂ. ᑕᒪᓐᓇ 
ᐱᓕᕆᐊᖑᔪᖅ ᐱᓕᕆᐊᖑᓛᖅᑐᖅ ᒪᐃ 20-ᒥᑦ ᐋᒡᒌᓯ 20-ᒧᑦ 2017-ᒥ, 2018-ᒥ, ᐊᒻᒪ 2019-ᒥ. 
ᑐᕙᖅ ᐊᐅᓚᐅᙱᓐᓂᖓᓂ, ᑖᒃᑯᐊ ᐱᓕᕆᖃᑎᒌᒃᑐᑦ ᐊᐅᓪᓚᖃᑦᑕᕐᓂᐊᖅᑐᑦ ᖃᒧᑕᐅᔭᒃᑯᑦ ᐃᒡᓗᓕᖕᒥᑦ  
ᑐᐱᕐᕕᒻᒧᑦ (ᐱᖓᓱᓂᒃ ᑐᐲᖕᓂᒃ) ᖃᓂᑦᑐᖅ ᕿᑭᖅᑕᕐᔪᖅ (ᐃᒡᓗᓕᖕᒥ ᕿᑭᖅᑕᒥ; ᑕᑯᒋ ᓄᓇᓐᓐᒍᐊᖅ). 
ᓯᓚᒥ ᐊᑕᖏᕐᓗᓂ ᐱᓕᕆᔪᖃᕐᓂᖓᓂ, ᐊᑐᖅᑐᖃᕋᔭᕐᓂᖓᓂᒃ ᑎᓴᒪᓕᖕᒥᒃ ᓂᕆᐅᓇᖅᑐᖅᑕᖃᖅᐳᖅ 
ᓄᒃᑕᕈᑕᐅᓂᐊᖅᖢᓂ ᓇᓕᐊᖕᓄᑐᐃᓐᓇᖅ ᐃᓂᒧᑦ ᓇᓗᓇᐃᖅᑕᐅᓯᒪᔪᒧᑦ.	
 



 
 
	


